КОМИ РЕСПУБЛИКАСА ВИДЗ-МУ ОВМӦС ДА СЁЯН-ЮАН МИНИСТЕРСТВО ЙЫЛЫСЬ ПОЛОЖЕНИЕ
I. Панас

1. Коми Республикаса видз-му овмӧс да сёян-юан министерство (Коми Республикаса сёян-юан министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді  агропромышленнӧй комплекс, чери овмӧс, сиктса мутасъяс пыр сӧвмӧдан юкӧнын лöсьöдö да збыльмöдö канму политика, ладмӧдӧ нормативнöй инöда удж, а сідзжӧ лоӧ Коми Республикаса олöмö пöртысь власьт уполномочитöм органöн, коді нуӧдӧ Коми Республика мутасын племеннӧй скӧт видзан юкӧнын канму дӧзьӧр.

II. Медшӧр могъяс

8. Министерстволöн уджын медшöр могъяс: 

1) лӧсьӧдны видз-му овмӧс тӧвар вӧчысьяслысь да налӧн прӧдукциялысь конкурируйтны вермӧмсӧ кыпӧдӧм вылӧ условиеяс, зумыдмӧдны найӧс сьӧм боксянь да кыпӧдны сёян-юанлысь качествосӧ;

2) социальнӧя да экономика боксянь зумыда сӧвмӧдны сиктса мутасъяс, содтыны видз-му овмӧс да чери прӧдукция, кыпӧдны окталунсӧ видз-му овмӧслысь да чери быдтан овмӧслысь, сиктса став йӧзӧс могмӧдны уджӧн да кыпӧдны налысь олан тшупӧдсӧ, а сідзжӧ тӧлкӧн вӧдитчыны муясӧн;

3) видзны да рӧдмӧдны видз-му овмӧс производстволы коланлун вылӧ вӧдитчана вӧр-ва озырлун, а сідзжӧ биологическӧй ва озырлун да налысь олан гӧгӧртас;

4) лӧсьӧдны Коми Республика мутасын видз-му овмӧс прӧдукция, сырьё да сёян-юан рыноклы, мый содтӧ видз-му овмӧс тӧвар вӧчысьяслысь чӧжӧссӧ, октаа уджалӧм вылӧ да сылысь инфраструктура сӧвмӧдӧм вылӧ условиеяс;

5) лӧсьӧдны агропромышленнӧй комплекс да чери овмӧс юкӧнъясын бур инвестиционнӧй позянлунъяс да кыпӧдны инвестиция мындасӧ;

6) лӧсьӧдны агропромышленнӧй комплекслы да чери овмӧслы квалифицированнӧй специалистъясӧс сиктӧ кыскӧм да кольӧдӧм вылӧ условиеяс.
Коми Республикаса Веськӧдлан котырлӧн 

2012 во ода-кора тӧлысь 14 лунся 192 №-а

